
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаын государственнöй эмбурса му участокъяс да Коми Республика мутасын му участокъяс, кутшöмъяс  вылö государственнöй эмбур абу индöма, кöртымалöмысь  мынтысьöм йылысь
Россия Федерацияса му кодекслöн 65 статья, "Россия Федерацияса му кодекс олöмö пöртöм йылысь" Федеральнöй оланпаслöн 3 статья да "Му йитöдъяс юкöнын öткымын юалöмöн веськöдлöм йылысь" Коми Республикаса Оланпаслöн 3 статья серти Коми Республикаса Правительство шуис:
1. Вынсьöдны Коми Республикаын государственнöй эмбурса муяс да Коми Республика мутасын му участокъяс, кутшöмъяс вылö государственнöй эмбур абу индöма,  кöртымалöмысь мынтысян дон индан пöрадок,   кöртымалöмысь мынтысян пöрадок, условиеяс да кад йылысь положение, содтöдын индöм серти.
Тайö пунктöн вынсьöдöм Положение му участокъяс кöртымалöмысь мынтысьöм индан юкöнын оз паськав тайö шуöмлöн 2 да 3 пунктъясын индöм лоöмторъяс вылö.

2. Индыны Коми Республикалöн государственнöй эмбурöн лоан му участокъяс кöртымалöмысь быд вося  мынтысьöм, да мыйяс сетöма:

1) йöзлы оланін стрöитöм вылö кöртымö, вузасьöм нуöдтöг оланін стрöитöм могысь комплекснöя лöсьöдöм вылö либö йöзлы, кодъяслы вуджисны татшöм му участокъяс кöртымалöм кузя сёрнитчöм серти правояс да могъяс, та мында:
сэк, кор сетöм му участокын вöрзьöдны позьтöм объектъяссö абу сетöма эксплуатацияö му участок кöртымалöм йылысь сёрнитчöм кырымалан кадпассянь кык во чöжöн, му участоклöн кадастрöвöй донысь кык да джын прöчент;

сэк, кор сетöм му участокын вöрзьöдны позьтöм объектъяссö абу сетöма эксплуатацияö му участок кöртымалöм йылысь сёрнитчöм кырымалан кадпассянь куим во чöжöн, му участоклöн кадастрöвöй донысь вит прöчент;

2) йöзлы оланін стрöитöм вылö кöртымö, ас оланін стрöитöм вылö му участокъяс сетöм, а  сідзжö тайö пунктлöн 1 подпунктын индöм лоöмторъяс кындзи, лöсялана му участок вылö му вотлöн кык пöвста вот ставка мында сэк, кор сетöм му участок вылын вöрзьöдны позьтöм объектсö абу сетöма эксплуатацияö му участоксö кöртымö сетан кадпассянь куим во чöжöн.
3. Индыны Коми Республикаын государственнöй эмбурса му участокъяс, да Коми Республика мутасын му участокъяс, кутшöмъяс  вылö государственнöй эмбур абу индöма, кöртымалöмысь быд вося мынтысьöм тайö му участокъяс кöртымалан право вылö пыр (кад индытöг) вöдитчан право выльысь оформитöм дырйи:
1) кöртымалöм му участокъяслöн кадастрöвöй донысь кык прöчент мында;

2) видз-му овмöс мога муясысь кöртымалöм му участокъяслöн кадастрöвöй донысь куим дасöд  прöчент мында;

3) оборотысь босьтöм либö оборотын дзескöдöм кöртымалöм му участокъяслöн кадастрöвöй донысь öти да джын прöчент мында.

4. Коми Республикаса эмбур агентстволы нуöдны индöм пöрадок серти му участокъяс кöртымалöм йылысь кырымалöм сёрнитчöмъяс тайö шуöм серти вайöдöм кузя удж.
5. Лыддьыны вынтöмöн "Коми Республикаын государстволöн эмбурса му кöртымалöмысь мынтысьöм йылысь" Коми Республикаса Правительстволысь 2004 во февраль 9 лунся 19 №-а шуöм.

6. Му участокъяс кöртымалöм йылысь кырымалöм сёрнитчöмъяс кузя Положениелöн нормаясыс, мый вынсьöдöма тайö шуöмлöн 1 пунктöн, вынсялöны 2008 вося январ 1 лунсянь.

7. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                           В. Торлопов

Сыктывкар

2007 вося декабр 25 лун

314 №

ВЫНСЬÖДÖМА

Коми Республикаса Правительстволöн 

2007 во декабр 25 лунся 314 №-а шуöмöн

(содтöд)

Коми Республикаын государственнöй эмбурса муяс да Коми Республика мутасын му участокъяс, кутшöмъяс вылö государственнöй эмбур абу индöма,  кöртымалöмысь мынтысян мында индан пöрадок,  кöртымалöмысь мынтысян пöрадок, условиеяс да кад йылысь
ПОЛОЖЕНИЕ

1. Тайö Положениеыс Россия Федерацияса му кодекслöн 65 статья, "Россия Федерацияса му кодекс олöмö пыртöм йылысь" Федеральнöй оланпаслöн 3 статья да "Му йитöдъяс юкöнын öткымын юалöмöн веськöдлöм йылысь" Коми Республикаса Оланпаслöн 3 статья подув вылын урчитö Коми Республикаын государственнöй эмбурса муяс да Коми Республика мутасын му участокъяс, кутшöмъяс вылö государственнöй эмбур абу индöма,  кöртымалöмысь мынтысян мында индан пöрадок,  кöртымалöмысь мынтысян пöрадок, условиеяс да кад (водзö – му участокъяс).
2. Му участокъяс кöртымалöмысь дон босьтсьö му участок босьтан-сетан акт кырымалан кадпассянь, мый оформитöма му участок кöртымалöм йылысь сёрнитчöм либö му участок сетöм йылысь кöртымö сетысьлöн решение подув вылын.

3. Кöртымалöмысь мынтысьöны:
1) юридическöй кывкутысьяс да асшöр уджалысьяс öткодь пайöн быд квартал – кварталлöн бöръя тöлысьлöн 25 лунысь оз сёрöнджык;

2) волöн медводдза джынйысь торъя йöз – öнія волöн 25 июньысь оз сёрöнджык, волöн мöд джынйысь – öнія волöн декабр 25 лунысь оз сёрöнджык.

4. Му участок кöртымалысь дор сулалö кö некымын морт, кодъяслöн эм юкны позьтöм му участок вылын сулалысь керка (сэні жыр) вылö право, кöртымалöмысь мынтысьöмыс урчитсьö быдöн вылö сы мында, мыйта лоö пропорциональнöя сылöн тайö керка юкöнлы.
5. Му участокъяс кöртымалöмысь мынтысян пöрадок да условиеяс урчитсьöны му участокъяс кöртымалöм йылысь сёрнитчöмъясöн.

6. Му участок кöртымалöмысь вонас мынтысян мындаыс артавсьö формула серти:

А=ПК x КС x К1 x К2,

кöні:

А – му участок кöртымалöмысь вонас мынтысян мында (шайт);

ПК – прöчент, мый примитöма мулöн уна сикас категория вылö;

КС – му участоклöн кадастрöвöй дон (шайт);

К1 – коэффициент, мый тöд вылö босьтö му участокöн вöдитчан торъя условиеяс;

К2 – коэффициент, мый тöд вылö босьтö му участок кöртымалöмысь мынтысян мындасö кöртымö босьтысьлöн категория серти.
7. Мулöн уна сикас категория вылö примитöм прöчент артавсьö тайö Положение дорö содтöд серти.

8. Коэффициент, кутшöм тöд вылö босьтö му участокöн вöдитчан торъя условиеяс, примитсьö муöн вöдитчан торъя условиеяс кузя коэффициентлы равнöйöн, мый урчитöма муниципальнöй районса либö кар кытшса меставывса асвеськöдлан органöн, кодлöн мутасын лоö му участокыс, муяслы, кутшöмъяс лоöны муниципальнöй эмбурöн. Коэффициентыс примитсьö единицалы равнöйöн сэк, кор меставывса асвеськöдлан лöсялана органöн муниципальнöй эмбурса муöн вöдитчан торъя условиеяс кузя коэффициентсö абу индöма.
9. Коэффициент, кутшöм тöд вылö босьтö му участок кöртымалöмысь мынтысян мындасö кöртымалысьлöн категория серти, примитсьö кöртымалысьяслöн категория кузя коэффициентлы равнöйöн, мый урчитöма муниципальнöй районса либö кар кытшса меставывса асвеськöдлан органöн, кодлöн мутасын лоö му участокыс, муяслы, кутшöмъяс лоöны муниципальнöй эмбурöн. Коэффициент примитсьö единицалы равнöйöн сэк, кор меставывса асвеськöдлан лöсялана органöн кöртымалысьяслöн категория кузя коэффициентсö абу индöма.
10. Кöртымалöмысь мынтысян рöштшöт лоö быть содтöдöн му участок кöртымалан сёрнитчöм дорö.

Коми Республикаын государстволöн эмбурса
  муяс да Коми Республика мутасын

 му участокъяс, кутшöмъяс вылö
 государственнöй эмбур абу индöма,  

кöртымалöмысь мынтысян мында индан пöрадок,

  кöртымалöмысь мынтысян пöрадок, 

условиеяс да кад йылысь положение дорö 

СОДТÖД

Уна сикас категория му вылö примитöм
ПРÖЧЕНТ
	Д/в

№
	Му категория
	Примитöм прöчент

	1.
	Олан пунктъясса муяс
	10

	2.
	Видз-му овмöс мога муяс
	5

	3.
	Промышленносьт, энергетика, транспорт, связь, радиовещание, телевидение, информатика, космическöй удж могмöдысь муяс, оборона, безопасносьт да мукöд торъя мога му 
	50

	4.
	Торъя ёна видзан мутасъяса да объектъяса муяс
	20

	5.
	Мукöд му категория
	15


Комиöдіс   Афанасьева

6 231 пас

